
 Stjórn Brunavarna Suðurnesja

144. fundur Stjórnar B.S.  haldinn miðvikudag 4. júní 2003, kl. 18:00 í fundarsal Kjarna, 

Hafnargötu 57,  230 Keflavík.

Mættir: Sigurvin Guðfinnsson formaður, Georg Friðriksson, Sigurður Kristinsson, Jón Ásgeir Þorkelsson              


 varamaður Ólafs Thordersen Sigmundur Eyþórsson slökkviliðsstjóri og Jón Guðlaugsson.


Ólafur Thordersen og Gísli Kjartansson boðuðu forföll.

      Formaður Sigurvin Guðfinnsson setti fundinn og bauð menn velkomna.
1) Mál:   Staða mála í vinnslu:
a) Starfsmannamál

i) Ráðning í varalið BS.

Auglýst voru fimm lausar stöður í varaliði, sjö umsóknir bárust.  Baldur Andri Stefánsson, Guðlaugur Tómasson, Gunnar Jón  Ólafsson, Jóhannes Dungal og Níels Jónharðson voru ráðnir.

ii) Fornám í Slökkviliðsfræðum haldið af Brunavörnum Suðurnesja.

Nýliðar hafa lokið 80 kennslustunda fornám í slökkviliðsfræðum og hafið störf í varaliði BS. Fornámið er fyrsta sinnar tegundar, samsett og haldið af slökkviliði BS.  Brunamálastofnun hefur staðfest fornámið.  Fornámið er í samræmi við 10 gr. Reglugerðar nr. 792/2001 um Brunamálaskólann og réttindi og skyldur slökkviliðsmanna.

iii) Ráðning í stöðu Þjálfunarstjóra.

Gunnar Stefánsson hefur verið ráðinn þjálfunarstjóri BS til næstu þriggja ára, frá og með 1. apríl s.l.   Ráðningin er í samræmi við skipurit BS.  Ólafur Ingi gengdi stöðu þjálfunarstjóra síðasta tímabil  og er honum þökkuð vel unnin störf.

iv) Þrekpróf.

Slökkviliðsstjóri BS kynnir þrek--og styrktarpróf Slökkviliðsmanna BS, sem haldið var í apríl s.l.  Prófið er samsett í samstarfi við líkamsræktarstöðina Perluna, Sigríði Kristjánsdóttir, sem að auki veitir BS ráðgjöf í þrek-og styrktarþjálfun slökkviliðamanna.  Lögð er áhersla á að prófið sé starfstengt, þ.e. mæli bæði þrek og styrk í samræmi við verkþætti.  Slökkviliðsmenn verða prófaðir tvisvar á ári—í október og í apríl ár hvert.

v) Samstarf við Slökkvilið í Lindesberg.
Í maí heimsóttu þrír slökkviliðsmenn BS, þeir Gunnar, Ingvar og Ólafur Ingi slökkviliðið í Lindesberg.  Heimsóknin er liður í samstarfi slökkviliðanna um uppbyggingu og þróun slökkviliðanna, má þar sérstaklega nefna þjálfun og uppbyggingu á æfingasvæði BS í Helguvík.  Slökkvilið BS mun taka á móti slökkviliðsmönnum frá Lindesberg í september. 

b) Verklegar framkvæmdir

i) Viðhald á húsnæði.

Slökkviliðsstöðin hefur verið máluð utanhúss,  Málverk sf. Málningarþjónusta átti lægsta tilboðið, upphæð 600 þús. upphæðin er í samræmi við fjárhagsáætlun.  

Starfsmenn hafa unnið að snyrtingu á lóð, kantsteinar á plani verða málaðir eins og venjulega. 

Unnið er að viðgerð og þéttingu á snjóbræðsluskerfi í plani.

Í framhaldi verði unnið að lagfæringu á starfsmannaaðstöðu eins og kostur er og í samræmi við fjárhagsáætlun.

Ljóst er að húsnæði BS þarfnast heildarlausna.  Unnið er að stefnumótun BS, þar sem fram koma tilögur um varanleg lausn á húsnæðisvanda BS.  Stefnt er að því að kynna drögin á haustmánuðum ágúst/sept.

ii) Tankbíll BS.

Enn er verið að vinna að breytingum á nýjum (notuðum) tankbíl slökkviliðsins.

Samanber samning slökkviliðanna um gagnkvæma aðstoð hefur verið fengin 3000 lítra dæla  frá Slökkviliðinu á Keflavikurflugvelli  sem sett hefur verið á bílinn, þannig að bílinn geti fætt sig sjálfur og verði þannig sjálfstæð eining. Stjórn Brunavarna Suðurnesja þakkar slökkviliði Keflavíkur-flugvallar fyrir veittan stuðning og samstarf á liðnum árum.

Stefnt er að því að taka bílinn í notkunn í næsta mánuði.  Þá verður hægt að auglýsa og selja gamla tankbílinn.

c) Staða mála er varðar hagkvæmnisathugun á auknu samstarfi slökkviliða á Suðurnesjum.

Skýrsla um málið er í vinnslu og væntanleg í þessum mán.

d) Staða mála er varðar staðsetning á búnaði til vatnsöflunnar í húsnæði Björgunarsveitarinnar Skyggnis í Vogum.

Í febrúar heimsóttu Formaður BS ásamt  Slökkviliðsstjóra nýtt húnsæði Skyggnis, en Björgunarsveitarmenn hafa verið að standsetja og breyta húsnæðinu.  Búnaður til vatnsöflunar og fyrsta viðbragðs var þá gerður klár á kerru og kynntur formanni Skyggnis.  BS hefur óskað eftir að Skyggnir útnefni ákveðna aðila í þennan verkþátt og að fá þá á námskeið til BS þannig að búnaðinn mætti staðsetja í Vogum.   Engin svör hafa borist frá formanni Skyggnis. 
2) Mál:   Árleg ráðstefna Brunamálastofnunnar ríkisins.
Að þessu sinni var ráðstefnan haldinn á Selfossi dagana 15. og 16. maí 2003.  Mörg áhugaverð erindi voru á dagskrá þar á meðal flutti Sigmundur slökkviliðsstjóri BS erindi um æfingasvæði fyrir slökkvilið, kynnt var fyrirhuguð uppbygging á æfingasvæði slökkviliðs BS í Helguvík.  Brunamálastjóri Björn Karlsson lýsti því yfir að hann horfði með áhuga á uppbygginu þessa svæðis og sagði þetta vera mikið framfara skref.
3) Mál: Starfsemi

a) Fjöldi útkalla:  Þann 1. júní var fjöldi útkalla 587, þar af  voru 527 vegna sjúkraflutninga sem er yfir meðaltali. 

4) Önnur mál.
Engin.


Fleira ekki gert og fundi slitið.

